
Kristian Kolnes er overlege.

Ingen av forfatterne har oppgitt noen interessekonflikter.

Vi takkar Per Holck for innspelet, og gleder oss over at ein slik framifrå kollega

fann interesse i vår artikkel. Dessverre har vi ikkje blitt merksame på Holck sin

kommentar før nå. Fleire artiklar gjer greie for skilnaden mellom sebralinjer og

Harrislinjer, og nemner det faktum at ein tidvis ser slike sebralinjer også i

epifyse og apofyse. Vi har også eksempel frå sistnemnde i eigen praksis. Vi viser

til vår referanse 2 i vår artikkel (1), som går djupare inn i denne materien. I

artikkelutkastet hadde vi med ein kort passus om Harrislinjer, men blei bedne

av fagfelle å anten ta vekk dette, eller gå djupare inn i samanhengen mellom

sebralinjer og Harrislinjer. Om vi valde det siste alternativet hadde artikkelen

vorte for lang til å få plass i det aktuelle formatet (Medisinen i bilder). Vår

agenda med publiseringa var primært å gjere kollegar merksame på dette

iaugefallande funnet som kanskje ikkje alle radiologar og barnelegar er

familiære med. Funnet er ein normal respons på bisfosfonatbehandling ved

osteogenesis imperfecta, og treng soleis ikkje leie til vidare utgreiing.

